
Haaland-i Premier League
nung otsü tasen ka yanglu

Iran Defence Minister tasenbai
Trump dang tekumdangtsü ashir

Sakraba nung Indo-Naga War Cemetery ka lapok

ENNWU, NSCN-i Yimkhiung aser Tikhir nunger ayongzüker
Dimapur, October 19, 2026
(TYO): Eastern Naga National
Workers Union (ENNWU),
NSCN ajanga Yimkhiung o Tikhir
kintem tsüngda mepetmesü
adokba atema tebilemtsü abenba
den tensa tamajungba
mekümdaktsüi aremzükteptsü
mepishia metetdaktsüogo.

Ozüng alema inyaksangshiba,
tayang küpzükba aser raraba
ajanga telemsa ang talila adoktsü
aser asen nübortem tsüngda
timtem ang agütsütsü. Anungji
sendaktepa alir ajaki shisa kaa,
aremzüka aser kati ka angatettepa
tensa azüoktsü ayongzüker ta
parnoki ashi.

Kin anaprong nungi lennirtem,
teintet rogotem, civil society
organizations aser tebilemtsü

abenba senso ajaki iba ken o
angatetteptsü atema lenmang
bushitsüla. Yimkhiung aser Tikhir
kin ana ya Naga kibong nung
külem maitsü lemsateper aser
asen külem putiotsü, sobaliba,
inyaksangshi aser taginübatem
ajanga asenok
longjemdaktsütsüla ta ENNWU,
NSCN-isa metetdaktsü.

Mangatettep tali adoktsüsa
aser kin ana tsüngda mokokachi
tali alitsüsa olulu, osang tai aser
tejashitsü aketba osangtem
meprokshitsü ayongzüker ta
parnokisa ashi.

ENNWU, NSCN-isa kin
anaprong dang adianu ama alitsü,
longjemtsü, tatok agütsüteptsü
aser külemi putepa liyonga aotsü
ayongzükogo.

Sakraba, October 18, 2026
(TYO): Naga National Council/
Federal Government of Nagaland
(NNC/FGN) nung Seceku Sub-
Region ajanga Wüza, Sakraba
nung Indo-Naga War Cemetery
lapokogo.

Deobarnü Naga National
Martyrs' Day amungdang iba
Indo-Naga War Cemetery lapoka
liasü.

Indo-Naga rara nung taküm
samartem bilemteta iba cemetery
yangluogo aser taküm bendanga

agütsürtem nem tetushi agüja
aser putiotsü wazüka ayutsü
atema iba lapok.

Naga National Martyrs' Day
ya kümshia October 18 nü
amunger aser Naga national
movement nung taküm samartem
nem tetushi agütsür.

Iba anogomung ya Jotsoma
nunger Zasibito Nagi den
sendaktepa lir kechiyong Naga
national organizations-i pa ya
mezüngbuba Naga martyr ama
züngshir.

October 18, 1952 nü Kohima
nung lungkak aitba sentong ka
nung Nagi dak injang khaloktsü ta
Naga teloktemi ashir. Dimapur
nung Naga lanur ka police ket nung
reshikangshiba anema iba lungkak
aitba sentong agi aser iba jagi pa
aser tanüngba Naga martyrs
bilemteta iba anogo amunger.

Iba cemetery lapokba ajanga
lanu pututemi Naga national
movement nung ajangshia
arubatem aser bendanga
agütsübatem angatettsü.

Imphal, October 18, 2026
(Agencies): Manipur kübok
Kamjong district nung Deobar
anepdang Kuki telungpurtem ta
temulung melemi bilemertemi
Tangkhul Naga yimtsüng ka nung
mi senokja amak.

Iba lendong ya Indo-
Myanmar arrtsü anasa aliba
Skipe nung atalok aser tanep 5:00
ako meta mi senoktsü.

Kuki aser Tangkhul Naga
nunger tsüngda mepetmesü adoka
rarayonga arudang iba lendong ya
tesüsabuba atalokogo. Skipe
yimtsüng nung kibong 30 shi lir
aser tanep mi senoktsüdang
yimdaklirtem yim toktsür jena ao.
Iba ya matalokdang outpost nung
mapa lemzükja aliba police temi
iba tesem toktsür oadoker liasü ta
osang angazüker.

Iba yimtsüng nung ki samaba
mesüra nisung yiruyibong asüba
osang ano mangazük lir.

Skipe ya Pilong nungi
kilometer 4 shi pilar lir. Iba tesem
nung September 24 nü border
pillars 91 nungi 93 tsüngda
Tangkhul Naga civilians pezü
tepseta liasü.

MLA Leishiyo Keishing-i
yimtsüng kümzüka ayutsü atema
Indian Reserve Battalion (IRB)
personnel mapa lemzüktsütsü
nangzüka liasü, saka kilometre 11
shi pilar Kangpat Khunou nung
ang IRB lir ta yimdaklirtemi ashi.

Taoba hopta tsüngda
Kamjong district nung lendong
balala ataloka aruba sülen tanep
iba ya atalokogo.

Honibar nikongdang Chassad
yimtsüng nung Kuki nunger ki 15
shi nung mi senoktsü aser iba jagi
yimdaklirtem arem nung aser
Army camp ka nung jenoktsüsa
aküm. Kuki civilian ka tepsetba
aser pezü yirutsüba sülen
Chassad yimtsüng amak ta
ketdangsürtemi ashi.

Ano, Honibar aonungsa
Kamjong district headquarters
anasa telungpur teloktem
khatepdang Tangkhul Naga
civilians asem injang agi yirua liasü.

Lendong atalokba tesem

nung tensa azüoktsü atema
Assam Rifles, Border Security
Force aser Kamjong Police
adenba joint security column
mapa lemzüktsüogo ta
ketdangsürtemi ashi.

Deputy CM Nemcha Kipgen-
i civilian kitem amakba aser Kuki
civilian ka tepsetba aitsüogo.
Laisa pei talidak yutsür aoertem
aser yirua alirtem asoshi
tebilemtsü lemsatep.

District administration, police
aser central security forces dang
civilians, kiojen kümzüka ayutsü
aser aibelenertem aputsü atema
tetuyuba agütsüogo ta laisa ashi.
Kamjong SP belenba anema

lungkak aiter
Manipur State sorkari

Superintendent of Police (in-charge)
Tholu Rocky mapa belenba anema
Kamjong district headquarters nung
tanü lungkak aitogo.

Tanü nikongdang 5:00 ako
meta Kamjong Bazaar nung torch
rally ka tenzük aser ibaji Chassad
Police Station nung tembang.
Kuki MLA kati mepishiba sülen
Chief Minister aser Home
Minister na dang mepishiba sülen
Kamjong SP mapa belen ta
lungkak aitertemi tai tongloktsür.

Manipur Police Service
officer aser Kamjong SP Tholu
Rocky tenüng menüktsütsü
atema social media content ka
prokshiba aitsür ta Poumai Naga
Officers' Association, Imphal
(PNOAI)-i metetdaktsüogo. State
sorkari transfer order agütsüba
aitsür ta PNOAI-isa ashi.

Sorkar ketdangsürtemi
departmental service rules aser
sorkar tetuyubatem sülen anidaker.
Anungji civil society organizations
aser kijatemi ketdangsür ka tenüng
menüktsütsü atema osang tai
meprokshitsüla mesüra kuli melii
mesangdongtsüla ta PNOAI-isa
metetdaktsü.

Naga nunger teimba ser aliba
Kamjong district nung Kuki
yimtsüng Chassad amakdang
civilian ka tepsetba aser pungu
yiruba sülen anogo ka lir Kamjong
SP Tholu Rocky mapa belenogo.

New Delhi, October 18, 2026
(Agencies): Centre sorkari anti-
cancer mozü aika jenjang
reprangshimtsü tenzükogo aser
iba ajanga India nung cancer
treatment dalangba akümtsü
akok.

India-i cancer drugs 137 jenjang
70% tashi ajemtsü ta Ministry of
Chemicals and Fertilizers said-i
Honibarnü metetdaktsü.

Department of
Pharmaceuticals kübok National
Pharmaceutical Pricing Authority
(NPPA) ajanga non-scheduled
anti-cancer drugs 137 atema
trade margins 30% latettsüogo.

Iba inyakyim ajanga item
mozü indang maximum retail

prices (MRPs) 70% tashi ajema
akümtsü aser jenjang tasenji
November 9, 2026 nungi
tenzüktsü ta sorkari ashir.

Mozü 137 nung cancer tapu
20 tashi anepaluba
immunotherapy drugs dena lir.
Maneni,  breast & prostate
cancer atema Denosumab aser
neutropenia noktangba
Pegfilgrastim mozütem dena lir.

Mozütem rongnung
Bevacizumab, Pembrolizumab,
Durvalumab aser Osimertinib
dena lir.

Directorate General of Health
Services (DGHS) kübok
oncologists, medical specialists,
hospital experts aser sorkar

ketdangsürtem adenba expert
committee kati drugs 137 ya
shimteta agütsü.

Gazette notification agütsüba
sülen manufacturers-i NPPA nem
anogo tenet tsüngda jenjang
reprangshiba osang
metetdaktsütsü. Parnoki websites
nung updated price lists sayutsüla
aser retailers o hospitals nem-a
osang lemsateptsüla.

November 9, 2026 nungi
pharmacies aser hospitals ajanga
jenjang tasenba agitsüla aser
updated lists sayutsüla.

Shirangertemi Pharma Sahi
Daam app aser NPPA website
nung mozü jenjang tasentem
reprangtsü akok.

Kuki telungpurtemi Tangkhul Naga yimtsüng amak

India nung cancer mozü aika 70% agi dalangba akümtsü

New Delhi, October 18, 2026
(Agencies): Sorkar
ketdangsürtemi CJP
spokespersons Ashutosh Ranka
aser Saurav Das na tepuokdak
maneni ayutsü atema asaa mapa
inyaker ta Cockroach Janta Party
(CJP) founder Abhijeet Dipke-i
tai tongloktsüogo.

Ranka aser Das nati Jantar
Mantar telungi aiba atema apuba
sülen anogo aika lir Dipke-i tanü
iba olen jembi.

Tesüiba hopta ishika CJP aser
Opposition-i Chief Election
Commissioner (CEC) Gyanesh
Kumar anema lungkak aityonga arur.

"Sorkari Ashu o Saurav na
ozüng alema apu aser asaa tena

tepuokdak ayuba atsülangtsü
meranger. Parnoki okadak ken o
angadangtsü mapang menur aser
tena chioktsü noktanger" ta CJP
founder Dipke-isa metetdaktsü.

"Onok tanep nungi atar. Tanü
anüngdang 12:00 ako nung ken
o ajunga angatsü ta onok dang
ashi. Tanü ajak renemogo,
verification inyakogo aser
nüngdakba ajak agütsüogo. Onok
anüngdang nungi atar" ta CJP
legal head Ratna Singh-i ashi.

Tanü nükongdang 1:30 ako
meta Special Executive Magistrate
(SEM) police station tonga aru
saka nikongdang 5:00 ako tashi
courtroom-i mai ta Ratna-isa ashi.

"Pa aruba sülen onoki o

Saurav aser Ashutosh na judicial
custody nungi chioktsü benokba
ken o angadangtsü memulung.
Tesüiba anogo pezü tashi police
station-i maruba public
prosecutor tanübo aruogo" ta
Ratna-isa metetdaktsü.

"Minute pungu shi angadangba
sülen SEM-i okadak pa dangi
amokmeren osang ka aruba ashi.
Idang nung jagi iba osang indang
dang jembi aser iba ajanga parnoki
sentong jelia renemer aruba
jangjar" ta laisa shisem.

"Parnoki courtroom-i
amokmeren osang dang jembitsü
lemteter aru aser Saurav o
Ashutosh na chioktsü indang
mejembi" ta Ratna-isa ashi.

CJP lennir Ashutosh o Saurav na asaa mechioker: Abhijeet Dipke

Dimapur, Mongputeni/Oct.
18 (TYO): Ministry of Youth
Affairs and Sports, Government
of India kübok MY Bharat,
Chümoukedima ajanga
Department of Social Welfare
aser District Administration,
Chümoukedima den lungjemer
"Nasha Mukt Yuva" omen
kübok October 16, 2026 nü
Government Higher Secondary
School, Singrijan nung
Neighbourhood Youth
Parliament ayongzüka liasü.

District Youth Officer, MY
Bharat, K. Manikanta-i iba
sentong nung jembidang MY
Bharat nükjidong lemsatep aser
lanurtem temesepba mozü achir
tali akumba tebilemtsü
lemsatepa liasü.

Tendangnüba, medemer
temi ajungshiba aser khen
jangratemnüba ajanga lanurtem
aiben temesepba mozü bushiba
lenmang nung jajar, koba ajanga
temang, shisaluyim aser tarutsü
tia nung timtem tulu lir, ta pai
ashi. Pai kaketshirtem dang
kanga kumdanga lenmang
shimtsü aser "Say Yes to Life,
Say No to Drugs" agizüktsü
ayongzüka liasü.

Tongti tesemdanger Akehto
Chiso, ACPCMD ajanga heroin,
cannabis, opioids aser synthetic
drugs densema narcotic drugs
aser psychotropic substances
balala indang awareness agüja

liasü.
Pai item temesepba mozü

ajanga temang, tekolok, kibong
tesendaktep, shisaluyim aser
loktiliba nung timtem agütsüba
indang rateta ashi.

Chiso-i Narcotic Drugs and
Psychotropic Substances
(NDPS) Act, 1985 kübok
temerenshi balala aliba indanga
lemsatep aser temesepba mozü
amshiba nungi piladaktsütsü
asoshi counselling, medical
treatment, de-addiction aser
rehabilitartion, den kinunger
teyari nüngdaker ta ashi.

Sentong nung Narco
Coordination Centre (NCORD)
Committee ajanga sorkar
departments, ozüng amshir aser
stakeholders tem lungjemer
temesepba mozü nokdangtsü
nüngdakba indang rateta ashi.

Kevineinuo Rio, DPO
ajanga ketdangsüa iba sentong
nung Nasha Mukt Pledge agi
aser kaketshirtem dang
temesepba mozü nungi pila
alitsü aser nüburtem den
awareness lemsateptsü
ayongzüka liasü.

Iba sentong tenzüka
Menguvilie Kense-i sarasadem
aser iba süen P. Aienla
Longkumer, Principal, GHSS
Singrijan ajanga pela agizükba
o jembib aser Hitolu Swu-i
melepzüng o jembia sentong
tembanga liasü.

M Y B h a r a t  Ch ü m o u k e d im a
ajanga Youth Parliament ayongzük

Dimapur, Mongputeni/Oct.
18 (TYO): Kiphire district
kübok Longtsunger yimtsüng
nung aliba Tikhir kin-i ashiba agi,
taküm Tsonglaknyi benjong
mamungtsü asoshi
tekumdangtsü balala parnok
dangi arua küm aika iba benjong
timtem makai munga aruba
yimya raksa.

Deobarnü parnoki sangdong
ka agütsüba nung, parnok iba
benjong October 10 nü
amungtsü lemteter lia
tekumdangtsü tem ya aru, ta
Tikhirs kin ajanga ashi.

Iba benjong mamungtsü
asoshi tekumdangtsü
mezüngbuba ya October 7 nü
Zaonger aser Zhimkiur
yimtsüng Hd. GBs temi külemi
sangdong ka nung agütsü, kong
Longtsunger ya parnok li nung
akumba aser Yimkhiung Tribal
Council indang jurisdiction
küboki aiter asünung
Tsonglaknyi benjong ya
memungdaktsütsü ta shia liasü.

Iba sangdong nungya
benjong ya memungdaktsütsü

aser iba totuyuba ya senzüka
yutsüra tapet mera agitsü ta ashi,
ta Tikhir kin ajanga ashi.

Tasüng Longtsunger village
council senden amen aser kasa
anogo Metemnyo Club indang
president aser secretary nati
tekumdangtsü shiti ka
Longtsunger village council
dangi yoka liasü.

Iba shiti nungya, Tsonglaknyi
benjong amungba ajanga tensa
tamajungba kumra, ibaji
nüburtem aser Metemnyo Club
khuret masütsü ta ashi.

Ano October 10 nü village
council senden ka amen aser
iba mapang Longtsunger village
indang VCC Hanso T-i Tikhirs
kin dang iba benjong mamungtsü
tebang o agi ashi. Ajidang masü
council züngsem den shisa
magitepi pai council indang
letterhead nung kasa
tekumdangtsü zülur agütsü, ta
Tikhirs kin ajanga ashi.

October 10 anepdang
Zaonger yimtsüng nung timtem
atalokba sülen Kiusam yimtsüng
nungi parnok yarutsü atema

nüburtem kar teka tazüng aru.
Iba sülen mangatettep
mazüokteti meimlai ki o jen
rongtsü aser nüburtem anizüker
aotsüsa akum, ta parnoki
sangdong nung ashi.

Ajidang masü nok-nü bena
alirtem October 9 nungi
Longtsunger yimtsüng telung
aser temeket nung liasü, anungji
amaktsü ya sentong yanglua
aliba ama ajitet, ta parnoki ashi.

Iba tesem nungi Village Guard
personnel toku ainshiba dak
sendakba nung parnoki ashiba
agi, paroki tensa mazüokteti
akum aser parnok jakdang pei ki
rongdoktsü, aser parnok takum
kumzüktsü asoshi Kiphire nung
Village Guards indang Deputy
Commandant in-charge ajanga
parnok iba tesem yutsür aotsü
totuyuba agütsü aser police
teyari nung parnok Kiusam
headquarters-i anir aru, ta ashi.

Parnoki nisung takum aser
ki o jen raksaba atema jashiba
lemsatep aser yimjung aser
tesunep nung alitsü ayongzüka
liasü.

Longtsunger yimtsüng nungi Tikhirs kin-i jangjatsür

Dimapur, Mongputeni/Oct.
18 (TYO): Nagaland tesem
balala nung District Legal
Services Authorities (DLSAs)
temi October 15, 2026 nü fourth
quarterly Under Trial Review
Committee (UTRC) senden
mena district jails nung aliba
under trial prisoners (UTPs)
indang ken o, legal
representation aser health
conditions reprangtepa liasü.

National Legal Services
Authority (NALSA) totuyuba
nung aliba ama iba senden nung
anendaka aliba ken o tem
asadanga, legal teyari nüngdaka
aliba prisoners tem jangjatepa
bail aser tanga teyari
asadangtsü asoshi
recommendations agüja liasü.

Dimapur:  Dimapur District
Legal Services Authority
(DDLSA) indang fourth
quarterly UTRC senden iba
anogo court telung nung
DDLSA Secretary Julian, NJS-
i anir agia liasü.

Iba senden nung LADC
team, Central aser District jails
nungi teshimtet nisungtem,
retainer aser panel lawyers tem
dena liasü. Iba mapang parnoki
jails anaprong nung yua alirtem
ken o reprangtepa tai tonglokja
alir nisung 12 indang ken o
tekeraba nung jembia mera
agitsü atema LADC dangi yoka
liasü.

Kohima: Kohima District
Legal Services Authority
(KDLSA) indang fourth
quarterly UTRC senden ya
District Complex nung Principal
District and Sessions Judge
Mezivolu T. Therieh, NJS
lenisüba kübok mena liasü.

Iba senden nung District Jail,
Kohima nung yua aliba UTPs
49 indang ken o asadanga
tepukdak alir nisung ka indang
default bail agütsütsü jembia
ano ka indang bail yanglushija
liasü. Parnoki convicts ter
indang ken o reprangshiba
KDLSA Retainer Lawyer dang

tangsa temulung agütsütsü
nüngdaka aliba ken o ka indang
osang meshitsü tuyu. Iba
senden nung Kohima aser
Tseminyu district nungi dena
liasü.

M o k o k c h u n g :
Mokokchung District Legal
Services Authority (MDLSA)
indang pezü buba quarterly
UTRC senden District Court
nung Principal District and
Sessions Judge aser MDLSA
Chairperson Victo Sema, NJS
lenisüba kübok amen.

Iba senden nung parnoki
District Jail, Mokokchung nung
tepuokdak alirtem indang ken o
asadang aser UTPs ajunga
legal counsels lir ta ngutet. Tang
iba jail nung ITPs 31 aser
convicts 11 lir, ta osang ajanga
ashi.

Iba mesük Wokha,
Zunheboto, Phek, Mon, Kiphire,
Tuensang aser Peren districts
tem nunga kasa anogo UTRC
senden mena liasü.

Nagaland DLSAs temi pezü buba UTRC senden amen

ICFAI University Nagaland ajanga NEXUSCIPHERGUARD India den lungjemer 26-hour Code
for Nagaland Hackathon ayongzükba nung kaket reju ti nungi kaketshir 113 arua shilem
agia liasü. Tetoktepba asem - Naga Heritage, Culture and Community Tech; Campus, Youth
and Community Life; aser Wildcard Track: Open Innovation liasü. Team 4th Dimension ajanga
Naga Heritage, Culture and Community Tech nung takok ngur senpet agizükdang tangokba
noksa nung angur.

Dimapur, Mongputeni/Oct.
18 (TYO): Nagaland Angh
Nand Kishore Yadav, Chief
Minister Neiphiu Rio aser
Deputy Chief Ministers
Yanthungo Patton aser TR
Zeliang nungeri Durga Puja,
Navratri aser Dussehra benjong
amungertem den benjong salem
lemsatepa liasü.

Angh Yadav-i salem
lemsatepba nung, iba benjong ya
temenen madak tajung agi takok
anguba temaitsü lir, aser ibai
ochi, temeshi, tasü tait aser ochi
obendang indang jenjang
alangtetshiba mapang lir ta ashi.

Item yimya ajanga
telungtem nung tashi itshitsü,
yimjung, ajak densema tejakleni
aotsü asoshi inyakba nung
nüburtem ajungmesotsü imlar, ta
pai ashi.

CM Rio-ia social media X

nung, item benjong amungertem
den tepela aser teimla lidakjang
aser temenen madak tajung agi
takok anguba ajanga nüburtemi
ochi, temeshitetba aser tasü
aitba ya tongtipang ta nüburtem
nem angatetdaktsütsüla, ta ashi.

Dy. CM Y Patton-i item
benjong amunger madak
tesunep aser yimchiyimjung
lidakjang, ta ashi.

Dy. CM TR Zeliang-ia
sangdong ka nung Nagaland
nung aliba Hindu nunger den
Durga Puja aser Dussehra
benjong salem lemsateper ta
ashi.

Goddess Durga indang
temoatsü ajanga nenok kidang
tasü tait, tesunep aser temoatsü
bener arutsütsü aser tangatettep
nung state maneni tejakleni
renloka aoitsü sarasademtsür, ta
Zeliang-i ashi.

Nagaland lenirtemi Durga Puja aser
Dussehra benjong salem lemsatep

Manipur kübok Kamjong district nung Indo-Myanmar
arütsülen Tangkhul Naga yimtsüng, Skipe nung Deobarnep
mi senloktsü, koba Kuki telungpur mapa südi ta temulung
melemi lir. Iba lendong nung ki o jen kwi rongdoktsü, mesüra
nisung asü-amar ali mali ano mejangjateti lir.

India nung cancer tashidak mozü
137 jenjang shilem 70 ajemtsü

New Delhi, Mongputeni/
October 18 (Agencies):
Honibar aonung Kolkata nung
Chorbagan Sarbojanin Durga
Puja pandal nung benjung
amongertem lokti tulu adenshia
ajungbena nungtepba mapang
nung nisung 19 ajemsetogo.

West Bengal chief minister
Suvendu Adhikari-i iba lendong
nung asürtem kibong shia nem
sen lakh 25 agütsütsü aser
kibong shia nungi nisung kaka
nem sorkar mapa agütsütsü; iba
dak alia iba lendong nung
yirurtem medical treatment
mapang indokba sen ajak state
sorkari agütsütsü aser nisung
shia nem sen lakh pongungu
agütsütsü, ta metetdaktsü.

Chief Minister-i, "Iba
lendong nung nisung 19 süogo
aser parnok 17 bo kasa tesem
nungjisa süadok. Iba lendong
nung nisung 25 yiru aser kabo

kanga mejungi lir," ta
metetdaktsü.

Adhikari-i, iba tatalokba ken
o bushisüngdangtsü atema
committee ka tentettsü asoshi
state sorkari Calcutta High
Court nung Chief Justice dang
mepishitsü, ta metetdaktsü.

Iba committee nungji special
task force (STF) aser forensic
teams nungi züngsemtem alitsü.
Kolkata Police indang Anti-
Rowdy Section (ARS)-i lendong
atalokba tesem nungjagi CCTV
noksatem bendenogo.

Adhikari-i, "Onoki item
noksaji reprangtsü aser lokti
azüoktsü makokba
ketdangsertem anema inyaktsü.
Lendong ataloktsüsa pei mapa
nung tamakok aludaktsürji puja
committee nung züngsem ka
asütsüa akok, homeguard ka
asütsüa akok, police asütsüa
akok mesüra private company

nungi security guard asütsüa
akok," ta metetdaktsü.

Paisa, tang tashi nung
asürtem trok maitsübo
jangjaogo, ta metetdaktsü.

Adhikari-i, "Taoba sorkar
mapangtem nunga item ama
tatalokba liasü, ajisüaka tang
tatalokba nung ajemdaker kari
politics aitdaktsütsü meranger.
Ni takoksa angur kibong kar
ajuruogo aser parnoki Chief
Minister aser sorkar dak tamang
akar ta shiogo. Ato kilonser
office-ia state chief secretary
dang report meshiba ama onoki
agütsüogo. Ato kilonserisa
senotsü teyari agütsütsü ta
sangdongogo," ta metetdaktsü.

Ato kilonser Modi-i iba
lendong nung asürtem kibong
shia nem sen lakh anana aser
yirua alir shia nem sen meyirjang
tenemnem agütsütsü, ta
sangdongogo.

New Delhi, October 18
(Agencies): Yemen nungi
Houthi telungpurtemi drone aser
missiles amshia Saudi Arabia
amakba sülen Riyadh nung
amenoka aliba Indian Embassy-
i India nunger sensotem dang
lendong nungi kümzüka alitsü
atema Saudi Arabia nung
ketdangsertemi tuyubatem
shidak benshitsüla, ta
metetdaktsü.

Saudi Arabia nung National
Early Warning Platform for
Emergencies-i nüburtem dang
lendong mapang süngjema alitsü,
ketdangsertemi tuyuba benshitsü

aser tekeraba nung anasatiba
kiojen nung atsüktsü metetdaktsü.

Houthi telungpurtemi
October 10 nü Riyadh nung
aliba King Khalid International
Airport amakba mapang nung
India nunger ka asü aser aika
yirua liasü.

Indian Embassy-i social
media ajanga, lendong mapang
moapu toktsütsü, kichiba aser
kilem-kolak nungi pilaa alitsü
metetdaktsü.

Parnokisa moapu nung
alirtem dang tekeraba nung
anasatiba kiojen bushia jenoktsü,
lokti tulu nungi pilaa alitsü aser

noksa metangoktsü
metetdaktsü.

Iba dak alia Makkah,
Madinah, Riyadh aser Eastern
Province nung alirtemi 911 dangi
call asütsü akok aser tanüngba
tesem nung alirtemi 998 dangi
call asütsü akok.

Tamalen-a Indian embassy-
i India nungertem dang local
ketdangsertemi tuyuba
benshitsü, lendong mapang
kiojen nungi ayazüka malutsü,
noksa metangoktsü mesüra
lendong atalokba osangtem,
noksa aser videos
melemsateptsü metetdakja liasü.

New Delhi, October 18
(Agencies): Amongnü Union
Parliamentary Affairs Minister,
Kiren Rijiju-i, India anemba
teloktem aser yimtenren lenir
kari India lenmangtem nung
rara adokdaktsütsü atema
lanurtem ajungshitsü asalentong
yanglur, ta metetdaktsü.

India anemertem aser
yimtenren lenir kati Bangladesh,
Nepal aser France nung
atalokba ama atalokdaktsüner,
ta pai metetdaktsü.

October 18 nü Rijiju-i X
ajanga, ajisüaka parnok
asalentong tamakok nguogo, ta
ashi.

India nungbo election agiba
ajanga dang sorkar melentsü
akok, ta pai ashi.

"Bangladesh nung rara adok
aser kiojen rongdoktsü. France
nunga rara adoka auyatep-
yamaji India nunga
atalokdaktsütsü atema
asalentong yanglu. India
anemba teloktem aser
yimtenren lenir kar longjemer
lenmangtem nung rara
adokdaktsütsü atema lanurtem
ajungmeso. Ajisüaka iba ama
asalentong yanglurtemi ya
amatoker liasü- India ya
Bangladesh mesüra France
masü," ta Rijiju-i metetdaktsü.

"India nung sorkar melentsüji
takoktsü, ajisüaka election
ajanga dang sorkar melentsü
akok," ta pai metetdaktsü.

All India Students'
Association (AISA) Tir Neha
Bora aser senior advocate
Prashant Bhushan nati sorkar
melentsü dak sendakba nung
olen kar jembiba ajanga
mangatettep adoker aliba
mapang ka nung Rjiju-i iba o ya
jembi.

Opposition lenirtem den kari
lenmang nung rara
adokdaktsüba ajanga sorkar
tashi meiti kümdaktsütsü
meranger, ta BJP-i aitsür.

Special Intensive Revision
(SIR) aser Chief Election
Commissioner Gyanesh Kumar
anema longkak aitba dak
sendakba nung Delhi nung
osangbenertem den jembidang
Bhushan-i, "Atangji sorkar
melentsü. Au, onoki sorkar
melenner," ta jembia liasü.

Ano külen kaketshirtem lenir
Bora-i, 2024 küm Bangladesh
nung kaketshirtemi longkak aita
sorkar anema apusoba atishia
jembia liasü.

October 14 nü Bora-i
Bangladesh nung Socialist
Students' Front (SSF) dang,
"Tang onoki India nunger Gen-
Z movement anguba ya mezüng
Bangladesh nung tenzük. Onok
dang lenmang sayuba atema
nenok nem tenüngsang agütsür,"
ta metetdakja liasü.

Laisa, India nung lanurtemi
democratic aser vote temeden
atema rarar, ta metetdakja liasü.

New Delhi, October 18
(Agencies): India-i 'essential
anti-cancer drugs' list ano tuluba
küma cancer tashidak mozü
aika nung jenjang kanga ajema
kümtsütsü.

Cancer tashidak mozü 137
indang jenjangbo shilem 70 agi
tajemba kümtsütsü, ta Ministry
of Chemicals & Fertilizers-i
sangdong ka ajanga
metetdaktsü.

Cancer mozütem rongnung
cancer tapu 20 atema
immunotherapy mozütem
densema lir, aser item cancer
taputem rongnung mama
cancer, prostate, dar, ovary aser
cervical cancer tashidak
mozütem densema lir, ta
ministry-isa metetdaktsü.

November 9 nungi tenzüka
cancer mozü 137 nungji jenjang
ajemtsü.

Item mozü nung margins ji

maximum retail price nungi
shilem 30 tashi asütsü.

India nung healthcare nung
indokba senotsü shilem 44 shibo
shirangertem ket nungi indokba
lir. 2019 küm nunga cancer
tashidak mozü 42 nung jenjang
shilem 90 tashi ajemja liasü.

"Linük nung cancer tashidak
kanga bulua puteter, anungji
shirangertem nem jenjang
dalang agi mozü tajung
agütsütsüji kanga tongtibang," ta
Indian Pharmaceutical Alliance
nung secretary general,
Sudarshan Jain-i metetdaktsü.

Supreme Court-i Centre
sorkar dang, hospital temi
shirangertem nem parnok
indang hospital mesüra
tesendaktep yua aliba pharmacy
nungi dang mozü alidaktsür ta
tai tonglokja alibaji
bushisüngdangtsüla, ta tuyua
liasü.

October 18, 2026 nü Kolkata nung aliba Apollo Hospital nung Union Home Minister Amit
Shah aser West Bengal Chief Minister, Suvendu Adhikari nati Chorbagan Durga Puja pandal
lendong nung yirur ka semdangba noksa nung angur.

Kolkata nung Durga Puja pandal nung nisung 19 ajemset

Saudi Arabia nung Indian Embassy-i sensotem dang kümdangtsü mepishir

October 18, 2026 nü Jammu nung aliba Kol Kandoli tekülem kidang Navratri benjung mapang
sarasademertem kar noksa nung angur.

October 18, 2026 nü Bhubaneswar nung Odisha High Court
nung Chief Justice, Justice Harish Tandon-i ketdangsüa
Brajmohan Ram nem Odisha Angh tenangzükba agidaktsüba
sülen tangokba noksa nung angur.

India nungbo election ajanga dang
sorkar melentsü akok: Kiren Rijiju

Asenoki ozüng dang ozüng majar

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

A lima nung temzüng ozüng lateta ayuba ya
nisungtem kangshitsü aser akoksadaktsütsü
asoshi masü saka nisungtem libaliru aser

inyaksangshi ajak nung timmedemdaktsüi liromedema
ajangzükdaktsütsü asoshi lir. Ibayongji, ozüng shitak
amshitetba lima aser ozüng kübok litetba nübortem
tesünep nung terenlok mapatem shitak inyaka topur
junga lia oteter. Iba ama ozüng shitak amshia otetba
limaji asen lima asütsü asoshia asenoki ozüngbo kanga
lateter saka mapa küma amshia mouteter. Item tamakok
rongnungji tang Nagaland nung yi meyanglutsü aser
mayoktsü ozüng azüngba, Nagaland Liquor Total
Prohibition Act, 1989 ya ka asütsü. Adangji, iba tamakok
ya kodang jungjunga reprangdangdir, Nagaland nung yi
nokdangba ozüng mapa küma mamshitetba yabo, ozüng
benshitsü merangdanger makokba masü saka ozüng
laleta yur ozüng dang ozüng maja, kenyongi mamshidangi
dang zükdaka yutsüba ajanga lir. Aji oda, yi meyanglutsü
aser mayoktsü ozüngbo lateta alinungji, shingaia yimjak
nung yi meyanglur aser mayoker saka kecha tarendak
makai miima saka odi-odia amai taolen ajak nung yi
angur. Ibayongji, asenok aikati Nagaland nung yi
mayoktsü ozüng lateta ayuba yagi yi miima ayokertem
dang takar kümdaktsür aser yi jemertem jenjang tasak
agi aliba ajanga tali tesensakba kümdaktsür ta jembir.
Yi mayoktsü latetba tajangzüktemji aji dang masü saka
ozüng alema yi yangluba aser ayokba mapatem mittsü
purtem dena tajangzük tulu ngua alitsü amai bilemer.
Ajisüaka, ozüng alema yi ayokba nungi anguba
tajangzükji asenok nük agi tajangzük amai angur dang
ashi, aji tajangzük masü saka takoksa angu tenzüker
asütsü, kechiyong tatem nungbo yi ayokertem aika
takoksa nung tembangba nguogo aser yamaji ataloktsü.
Alima nung yi ayokba nungi aruba rongsen agi yimten
yangertsü aser kibong mesütsü ta bilembaji, asenoki
asen alitsüba lima tajung tuluka mangu yutsür alima
tamajung tilaka nükshia yangji dang linüba amai lir. Yi
meyanglutsü aser mayoktsü ozüng latettsübaji mapa
tajung ka anendaktsüba masü saka yi ajanga pei taküm
aser kibong meraksadaktsünüba agi, yimsüsürtemi
memeulungaka, arogo lenirtemi anir nübortemi kangshia
latetdaktsüba ozüng ka lir. Iba tangatetba nung
yimsüsürtemi anir iba ozüng amshitsü purtem ajungai
Nagaland nung yi nokdangtsü ozüng lateta aliba ya akok
tashi mapa küma inyaktsü merangtsüla. Aji oda, yimsüsür
aser yimten nung ketdangsertemia iba ozüng nung kechi
koma shia ali, itemji bushidanga metettsüla. Tanübo
tenüng agidang ozüng lateta yur yi yangludaktsür aer
yokdaktsür asünungji, yi tamajung-tajung mebendangi
alia ajemba agi tang mapang tatsüka tsüngda nung
Nagaland tesem balala nung nisung 23 asüba osang
angashir. Ibaji Nagaland nung yi mayoktsü ozüng lateta
aliba dang atongtsü makok, mesüra yi mayoktsü ozüng
agienba agi ajungtsüa masü. Tamasa, Nagaland nung yi
mayoktsü ozüng magien dang, Nagaland nung ozüng
yanglurtemi anir ozüng amshirtem ajaki ozüng mapa
küma inyaktsü mulungtettsüla, kechiyong yi ayoktsü
melaba nunga ozüng lateta alitsü. Ajisüaka, asenoki tang
amai ozüng dang ozüng maja, ozüng yanglurtemiang anir
ozüng raksara aser ozüng amshitsü purtemi anir ozüngji
sen yong ayoktsü dang bilemra, asen limabo yi ayokba
aser mayokba agi masü saka ozüng mebenshitetba agi
raksatsü. Aji oda, tang yi tamajung ajemba agi nisung
asüba ajangaji asenoki asenok dang yi yimjak manung
ayok tenzükang ta ashir amato angatetra, aji asenoki
aibelena angateter asütsü saka adangji nung, yi tejem
ta nenshia ashir amai asenoki angatetdi.

ABAM  NUNG NÜTSÜNG  LENISÜBA  AGINÜBA YIMYIM
AGÜTSÜR KÜM  TI AJUNGER

~ Nuklu Longkumer, Dimapur

(Yashi adok nungi...)
"ABAM nung Netsüng Lenisüba Nungdakba" by Nuklu Longkumer,
Tir Yimyim, October 24, 2024.

2019 küm print media ajanga ABAM nung Lenisüba nung
temelenshi  aginüba zülur külen  küm pezü pongu süitema oaka
temelenshi kecha mangu nung iba onük  zülutsüsa aküm.  Iba
adok nung tezüluri Ao Mungdang tetenzük nungi tanü tashi nung
ABAM tir shirnokisa inyak ta asüba survey ka agüja lir. 1897-
1947, küm 50 tsüngda Mungdang 12  nung toklang tenzüker
(clergy) tir liasü aser Mungdang 38 nung nütsüng tir (lay leaders)
liasü. Ano 1948 - 1997 Mungdang 50 ben akadang ABAM nung
tenzüker aser lim arogo Pastortemi tir 25 ben aser nütsüngi 25
ben tir inyakba angutsü. 1998 sülen nungibo 2026 tashi lim
arogo Pastortemi (clergy) belentepa Mungdang tir  inyaka
arudagi.

Iba ocet nung tezüluri tongtipang onük ana shia angutsü.
Mezüng onükji        "ABAM tir ya toklang tenzüker (clergy) masü
saka arogo nütsüng nungi agi tajungba". Kechiaser kenkenbo
ABAM staff rongnung timtim atoktsü, kenkenbo Impur nung
tenzükertem nungi tangar nem tetlatetshidaktsüsa maparen
ajurutsü aser ajurua aruogo. Mapang ka ABAM staff kar tim
lenmang nung mejajai alidang tir aser tir temedanger
anabronglaji pastor dang asüji parnoki tenzüker dangji arokaroka
kecha temedongshiba magütsütet kechiaser parnok ajak
medemer liasü. Tanabuba onükji "ABAM nung Standing
Committee 20 shi lir aser iba nung züngsemtemji toklang
tenzüker nungi tesadang aser arogo nütsüng nungi tesadang agi
nung kanga jungla" ta ashiba liasü. ABAM 2023 report nung
anguba agi iba küm ya committee balala nung clergy nungi 71%
aser nütsung nungi 29% liasü.

"ABAM nung melenshitsu Reprangtetba Ana" by Nuklu
Longkumer,  Tiryimyim October 15, 2025.

2024 ABAM lemtet reprangdang nung Committee balala nung
züngsem shimbaji  nütsung nungi 19% aser clergy nungi 81%
shimba angur. Ibai taoba küm dang nungi Clergy 10% agi teimba
aser Layman 10% agi tajemba. Anungji mapa ana inyak nung
jungla ta bilemba yangia shia lir. Mezüngbubaji: ABAM President
(tir) ya arogo nütsüng nungi asütsüla kechiaser Executive
Secretaryji teti Lai puti meteter kasa alitsü anungji Presidentji
nütsüng nungi agira iba jagi liro medema aotsu aser ABAM tashi
taitba asütsü ta shia lir. Tanabuba nung ABAM standing
committee nung 50% bo nütsüng nungi alitsüla. Nütsüng nungi
junga shimtsü atema Nominating committee ya Standing
committee ka agi akümba asütsüla ta zülua lir.

"Arogo aser ABAM ya shir meyong?" by Limawati Longchar,
Kohima, Tiryimyim October 16, 2025.

Iba atok nung tongtipang olongji ya lir. "Tanü arogo züngsem
teimbai ABAMji pastortem aser arogo nung toklang tenzükertem
meyong amai bilemer……ABAM mendenbubai anir Committee
ajak nungji züngsem ajunga amai toklang tenzükertem (clergy)
tang lir aser nütsüngtemji mozü ama kaka anana ta inoka lir…..
Ao arogo Quasqui Centennial 1997 sülen ABAM nung
Mendenbuba (tir) inyaktsü nütsüng (lay person) nungi
magir……Asenoki hau ta asüyonga nunga ta asüyonga onok
nütsüngtem Mungdang nung aener ama (marginalize) kümogo.
Kechiba süra tongtipang telemtetba major programme & policy,
decision agiba nung onok madener, onok ola mangashir. Anungji
onoki shitak süang tai süang ABAMji clergy telongjem tentet
(exclusive club) ka ama bilemer."

(Maneni asüng adok nung...)



Tsüngremer uluba jenjang
Aser shiba tulutiba ta parnok rongung jembitep.

Luke. 9:46.
Kar madak temaba asütsü tejangraba

meimchir ajak dak keta lir. Asen ajaki asen
medemer dang nungi tajungba asütsü bilemer
aser tangari asen ajungba indang
jembidaktsüner.

Iba tejangraba ya, tesem ka nung junger.
Iba yagi asen tajungtiba inyaktsü ajungmesor.
Aseni merangba ajak nung tajungba asütsü
meranger.

Ajisüaka, aikati pei dak malangba bilemer,
tiyazü nung asükümer, pei asoshi tetushi
aginer. Nisungtem rongnunga tiyazü asüküm
agi sünga liasü. Nisungtem rongnung tuluba
asoshi o küptepa liasü. Iba mapang nung
Tsüngrem tsüngdang koda tuluba akümtsü
Yisui sayu.

Tsüngremer ulubaji alima uluba den balala.
Alimai tashi, rongsen, temetetba, temaba
menden azüaponger. Ajisüaka, shibai Yisu dak
amanger Tsüngrem ozüng nung tashi angar,
aser shibai ajemalua Kibuba yimli nung
tenzüker paji chichiba tulu.

Asen tamang, Tsüngremi mulungba nung
tashi angaba, aser aseni Kibuba tenzükba
ajanga asen uluba agidang Tsüngrembo pelar.

America nung Khristan lenirtemi anogo 52 sarasademtsü ayong

October 18, 2026: Pakistan
nung Khristan adianu anati
Tsüngrem atala ,  ta  ta i
tonglokja 2018 küm tena nem
tasüba temerenshi obendang
agüja liasü, iba sülen küm 10
jungnüa arudang October 7,
2026 nü Supreme Court-i
adianu ana rongnungji kabo
maitsüi chiokogo.

Pakistan nung Muslim
nunger ainkar Muhammad
mezüngmeshira aibelener nem
tasüba temerenshi agütsütsüa
akok.

Arrshi küm 49, Qaisar
Ayub-i Islam yimsü anema
jembiba website ka lapoka
liasü saka 2009 küm pai ibaji
anen, ajisüaka tangar nisung
kati maneni Ayub tenüng nung
iba account ji amshi.  Iba
nungjagi Qaisar aser pa den

külemi inyaksemertem
tsüngda mangatettep adoka
liasü, aser parnoki pa nem tai
tongloktsü.

2018 küm Qaisar apu aser
tasüba temerenshi obendang
agüja liasü. Pa teno Amoon
Ayub (46)-ia pa den yarisem
ta tai tonglokja pa nem-a kasa
temerenshi obendang agütsü.

CLAAS teloki Khristan
ana atemaji court nung ken o
jembija aruogo.

Tamalen CLAAS-UK
director Nasir Saeed-i, "Yimsü
alia  amangertemi
amokmerenba ajanga aiben
lower courts-i parnok khuretji
higher court nem agütsür, aser
ibaji a janga ta i tonglokja
alirtemi aibelena mali, ta kuli
sayutsü atema küm aika agir,"
ta metetdaktsü.

2022 küm parnoki Lahore
High Court nem temepishiba
ken o agüja liasü saka iba court
jagia Khristan ana nem kasa
temerenshi obendang agütsü.

Yaküm nungi tenzüka
parnoki Supreme Court nung
temepishiba ken o agüja arur
aser  tan ita  tetenzüklen
Supreme Court-ia iba ken o
nung Ayub aitsü saka teno
anemabo kuli peria mali, ta
shia maitsüi chiokogo.

CLAA-UK-i, iba obendang
ajanga onok jashir, ajisüaka
onoki Ayub atema maneni ken
o jembitsütsü, ta metetdaktsü.

Saeed-i,  "Küm aika
tepuokdak ayuba sülen tang
Amoon Ayub chiokba atema
onok pelar, ajisüaka tedi Qaiser
bo maneni aitsüba ajanga onok
jashir," ta metetdaktsü.

Pakistan nung Tsüngrem atalaba ken o nung Khristan ka chiok

May 17, 2026 nü National Mall nung 'Rededicate 250' sentong nung Texas nungi Kathy
Fain-i America nunger wako amer linük naklu atendang tangokba noksa nung angur.

October 18,  2026:
Nehemiah Alliance teloki
America nung anogo 52 tashi
sarasademtsü, tatok meshitsü
aser tanela asentenshi atema
tayongzükba agütsü.

Osangbener den jembidang
Nehemiah Alliance nung
executive director, Barbara
Ann Jeter-i, "August ita nung
Tsüngremi ibaji ajungshia liasü,"
ta metetdaktsü.

"Ni Kibuba dang, America
nunger küm 250 ajungba atema
Nai kechi aginer? ta
asüngdanga liasü. Ajioda
Kibubai lenmang sayu," ta lai
metetdaktsü.

Iba sülen lai linük nung
lenirtem dang Nehemiah kaket
nung aliba ama tayongzükba
agütsü.

"Nehemiah-i tanaben jara
yangluba mapang nung
mamanger bendanger chuba
aser  governor tem dang
temoatsü meshiba ama onoki
ketdangsertem dang nungi
temoatsü meshia angu. Iba ya
yimtenren den kecha

sendaktepa mali, saka
Tsüngremi shimtetba
ketdangsertem dang nungi
temoatsü meshiba lir," ta lai
ashi.

Jeter-i House Speaker Mike
Johnson nunger ama yimtenren
lenirtem aika mulung koktetba
dang masü saka lai Alveda
King, Michael W. Smith aser
Eric Metaxas nunger  ama
Khristan lenirtem mulunga
koktet. Parnoki iba sentong
pusemtsü ta la dang ashi.

October 31 nü mezüng
Washington, D.C nung sentong
ka ayongzüka agitsü.

"Anogo 52 tashi
sarasademtsü, lumitsü aser
tatok meshitsü atema onoki
nüburtem ayongdenner. Iba ya
otsü tasen ka asütsü. Iba ama
kodanga meinyakdang.
Tsüngremi Pa calendar
tenzükogo. Iba ya Nehemiah-i
tayongzükba agütsüba ama
asütsü, aser ibaji tanela jara
tanaben yanglushitsü atema
lir," ta laisa metetdaktsü.

Mezüngbuba sentongji

October 31 nü agitsü;  iba
anogo ya Reformation Day
aser Halloween lir.

"Tammangtiba aonung nung
tesangwa teprangba ayatsü,
alima tesangwaji alima tesem
ajaklen alitsü. Ibaji Yisu lir," ta
lai ashi.

Sarasademtsü aser lumitsü
tayongzükba agütsübaji ita ka
tejaklen tenzük, ajisüaka
nisungtemi tom nung süaka
adentsü akok,  kechiyong
October 31 atongtsü ano anogo
aika lir, ta lai ashi.

"Tanela Temeshi ajanga na
anidang lumiang.  Onoki
Halloween anogo nung
nisungtem nem lumidaktsüner,"
ta lai metetdaktsü.

"Nai ner  kibong atema
sarasademang, ner kiyong
atema sarasademang, school
tem aser ner pastor tem atema
sarasademang. Lenirtem aser
ketdangsertem atema
sarasademjang aser taruba
elections atema
sarasademang," ta  lai
metetdaktsü.

October 18, 2026: Colombia
linük nung ozüng alema
inyakba telok kati Protestant
sayutsüngir ka tepsetogo, ta
Christian Solidarity Worldwide
(CSW)-i metetdaktsü.

October 7 nü Cartagena
nung ozüng alema inyakertemi
sayutsüngir Jesśs Alber to
Puerta Pérez tepset.

Puerta Pérez ya motorcycle
taxi driver ka liasü aser
independent La Antorcha
Encendida Arogo den
tesendaktep yur  pai
sayutsüngia jaja.

Pai mapang shia talidak
malir nisungtem aser yimti
nung ozüng alema inyakba
telok balala nungi züngsemtem
ajurua sayutsüngia liasü.

Puerta Pérez-i khenkhenbo
ozüng alema inyakertem nem
pa indang motorcycle ji
amshidakja liasü, ajisüaka
October 7 anogo nungjibo pai
motorcycle ji amshitsü memela.

Temesepba mozü
shibelentsü atema motorcycle
ji amshitsü, ta pai metetba

ajanga pai motorcycle ji
magütsü, ibayongji parnoki pa
tepset.

Puer ta  Pérez aser pa
kinüngtsü na küm 8 tashi
Marķa La Baja nung missionary
inyaka liasü. Iba yimti ya
Cartagena nungi kilometer 70
pilar lir.

Yaküm December ita nung
tena Cartagena-i aru saka pai
maneni sayutsüngiba ajanga
aikati pa amokmerena liasü.

Pai pa kinüngtsü den tanur
asem (arrshi küm 3, 5 & 12)
toktsür pilaogo.

CSW nung advocacy
director, Anna Lee Stangl-i,
"CSW-i Jesśs Alberto Puerta
Pérez kinüngtsü aser  par
kinüngertem den mangyim jashi
lemsateper aser
sarasademtsür.  Onoki
Cartagena nung aliba
ketdangser tem dang iba
tatalokba ya jungjunga
bushisüngdangtsü aser
aibelenertem nem temerenshi
agütsütsü atema akhanger," ta
metetdaktsü.

Colombia nung Protestant sayutsüngir ka tepset

Jesús Alberto Puerta Pérez



TIR YIMYIM, DIMAPUR TENTONÜ (MONDAY) MONGPUTENI (OCTOBER) 19, 2026

99

OLONG PAITEP   # 7683 TELANGZÜBA

AO OSHI ANGAZÜKDAK:
TANÜ ANGAZÜKTSÜBA OJANG

Meshimeyak
(n) kanga nüngdak nung achitsü ayuba shi ango.
(non veg items reserved for emergency)
* Ajungben aiener aru dang kinungtsüi meshimeyak agizüka sotsür.
Meyokmenüpang
(adv) teratettsü mali aküm ( loss of sense)
* Temang tashimait akümba agi meyokmenüpanga adok.

NAI-A YA METETTER

LANGTSÜNGLEN :
1. Tenükjang, 2. Luden, 3. Kioktsü,
5. Lenti, 7. Tajangzük,
11. teronem, 12. Sempa,
13. Jahaz.

TIPLEN :

1. Telok, 4. Aluru, 6. Ozüng, 8. Emk,

9. Kin, 10. Teti, 12. Süir, 13. Jen,

14. Ola,  16. Talak, 17. Mazük.

TIPLEN

1. Inyaker ajangtetba - (3)

3. Bangsemo adokdak - (5)

6. Shitak mesüi inyak - (7)

7. Ya mimong nung angur - (3)

9. Reprangzük - (4)

10. Tasola - (5)

11. S _ _ _ _ - (4)

13. Yagi ajak ashioktsür - (3)

15. Ki aokba oset - (7)

17. Ak shi nung inokba tasen - (5)

18. Ishika - (3)

LANGTSÜNGLEN

1. Meshidak - (3)

2. Tanaben soshir - (7)

3. Iba anogo - (4)

4. Meshi - (3)

5. Yagi mi tsükloker - (9)

6. Shi tapu ka - (9)

8. Yagi ayimer saka ozü masü - (3)

9. Ajokba shiruru  ka - (7)

12. Inyaktet - (4)

14. _ _ _ hi - (3)

16. Akümli nungi pilar - (3)

1 2 3 4 5

6 7

8 9

10

11

12

13 14 15 16

17 18

Guwahati , October 18,
2026 (Agencies): 47 Assam
R&V Squadron, National
Cadet Corps (NCC) nungi
cadet temi Khanapara nung
kor nung mener ral ly ka
agiogo.

Nasha Mukt Bharat
Abhiyaan kübok drug-free
society ajungkettsü atema

Dimapur, October 18, 2026
(TYO): Northeast Frontier
Railway (NFR)-i October 4-10,
2026 tashi Central Hospital, N.F.
Railway, Maligaon nung World
Mental Health Day 2026
mungogo.

Iba sentong ya Medical
Director lenisüba kübok
Department of Psychiatry-i
Indian Psychiatric Society
(IPS), Assam State Branch den
yaritepa ayongzük.

Mental health awareness
ajungkettsü aser psychological
well-being olemtep
ajungmesotsü nükjidong nung
iba sentong ayonga agiogo.

Iba sentong nung shilem ka
ama Clinical Psychologist

Satakshi Mishra-i anir lar
teloki  Netaj i  Vidyapeeth
School and Railway Higher
Secondary School  nung
awareness programmes aser
mental health quiz ayonga
agia l iasü.  Iba  ajanga
kaketshirtem dang mental
health, emotional well-being
aser  mapang shitak nung
professional support bushitsü
osangtem sangoktsü.

Maneni, Central Hospital
nung Dr. Anamika Phukan-i
World Mental Health Day 2026
omen "Lived Experiences
Heard: Real Voices, Real
Changes" indang jembi.

Hopta piyong amungba
sentong nung Information,

Education aser
Communication materials lema
agütsü aser St . Martha
Institute of Nursing
kaketshirtemi Outpatient
Department (OPD) complex
nung jilushi ia sayu.

Item maparen ajanga N.F.
Railway ajanga mental health
awareness ajungkettsü, mental
health conditions den
sendaktepa aliba tangatetba
taitem agientsü aser railway
employees, parnok kibongtem
aser lokti nung psychological
well-being alitsü tenangzükba
nangzükshiogo ta Chief Public
Relations Officer Kapinjal
Kishore Sharma-i sangdong ka
nung ashi.

NFR-i World Mental Health Day 2026 amung

Imphal, October 18, 2026
(Agencies): Kangpokpi
district nung Kuki-Zo civil
society organizations-i Deputy
Chief Minister Nemcha Kipgen
dang Imphal-i oa la indang
official duties inyaktsü
ayongzükogo.

La Imphal nung oa alitsübaji
public taginübatem kümzüka
ayutsü aser yimjung
ajungkettsü atema kanga
nüngdaker ta Kuki-Zo
teloktemi ashi.

Nemcha Kipgen ya Manipur
nung mezüngbuba tetsür
Deputy Chief Minister lir aser
la ya Kuki tsür lir. February
2026 nungi lai Deputy Chief
Minister mapa agizükba sülen
Kangpokpi district
headquarters nungi dang online
ajanga dang mapa inyaka arur.

Kuki Inpi Sadar Hills, Sadar
Hills Chiefs' Association,
Thadou Inpi-Sadar Hills, Kuki
Women Union-Sadar Hills aser
Kuki Inpi Saikul Gamkai

teloktemi Kipgen den
ajurutepba sülen iba
temepishiba metetdaktsüogo.

Nemcha Kipgen-i online
ajanga public safety aser
internally displaced persons
(IDPs) pur rehabilitation
maparen inyakba atema pelar,
ajisüaka state yimtiba nung la
alitsübaji kanga nüngdaker ta
parnoki ashi.

Parnokisa Nemcha Kipgen
pusema nungittsü aser amalitep
alitsü nangzükogo.

parnoki iba sentong agi.
College of  Veterinary

Science, Khanapara nungi
NCC cadets telok kati kor
nung mener rally agia liasü.
Parnoki drug abuse ajanga
lendong bentsür aruba aser
drug-free society
kümdaktsütsü osang sangokja
iba sentong agi.

NCC Riding Unit ajanga
Nasha Mukt Bharat Abhiyaan
nung shilem agitsü aser
healthy, drug-free India atema
lanurtem ambassadors asütsü
ajungmesotsü nangzükshiogo.

Parnoki "Say No to Drugs,
Yes to Life - Together for a
Nasha Mukt Bharat!" yimyim
ayima senzü.

Deputy CM Kipgen dang Imphal-i aotsü ayongzük

NCC cadets-i Guwahati nung kor nung mener rally agi

India opener Abhishek Sharma-i T20I cricket nung alima otsü
tasen ka yangluogo. October 14, 2026 nü India-i West Indies
den T20I pezübuba asayadang Abhishek-i 2026 küm tsüngda

69 buba six züktokba agi "player with the most sixes in a
calendar year in T20Is" otsü tasen yangluogo.

Most Sixes In T20 Internationals
In A Calendar Year

- 69 - Abhishek Sharma (2026)
- 68 - Suryakumar Yadav (2022)
- 54 - Abhishek Sharma (2025)

- 52 - Ishan Kishan (2026)
- 45 - Sahibzada Farhan (2025)

Iran Defence Minister tasenbai Trump dang tekumdangtsü ashirYemen nung rara tesashiba akumer
Tehran, Mongputeni/Oct. 18
(Agencies): Iran nung
Defence Minister tasenba
Mehrdad Akhlaghi Ketabchi-i
US Tir Donald Trump dang Iran
nung joko mamaktsü
tekumdangtsü ashi aser
Washington-i region nungi par
sepaitem anizüker aoba nung
rangloktsüla, ta ashi.

"Trump-i region nungi par
nüburtem kumzüka anir aotsü
atema bilemtsüla," ta Akhlaghi
Ketabchi-i Deobarnü ashi.

"Pai bomb ka dang
tsükdaktsünungbo, pai par
nisung kwi metongi apur aotsü
ta asadangtsüla," ta pai ashi
aser ano amaknungbo US timba
asütsü ta tekumdangtsü ashi.

Iran parliament nung vote
237 ngua Akhlaghi Ketabchi ya
defence minister akum, kong
ozüng yanglur 15-i memulung
aser vote magütsür kata
meliasü.

Kasa mapang Iran Foreign
Minister Abbas Araghchi-i
ashiba agi, Strait of Hormuz
anogo tenet asoshi lapoktsü

sentong ka Qatar ajanga
shiokogo.

Conditions tem inyakra,
jembishinü akatsü Iran mulunga
lir, ta Araghchi-i ashi. Ajisüaka
Tehran nung mitkari tebilemtsü
agütsü tashi iba tongtipang tzü
lenmang ajanga akhi ama rong
tem senzütsü United States-i
meimlatsüla ta ashi.

Iran aser United States
tsüngta mangatettep tali adoka
lia pai iba o ya ashi, kong
Tehran-i ano maneni mitkar
mera agitsü tekumdangtsüa
ashir aser pari shia aliba
conditions kübok jembishinü
akatsüa mulunga aliba
lemsatep.

Tang Iran-i lemsatepba
sentong kübok anogo troknü
buba nung Strait of Hormuz ya
tanaben lapoktsü aser tenetnü
buba nung linük ana tsüngta
jembishinü tenzüktsü.

Strait of Hormuz ajanga akhi
ama rong tem senzütsü aser
maneni jembishinü akatsü
atema Iran-i roadmap tejangja
agütsüogo, ta Araghchi-i ashi.

Iba proposal yagi tang
mangatettep adoka aliba
bentettsü asoshi lenmang sayur,
saka nüngdakba mera agitsü US
mulunga alitsü tim, ta pai ashi.

Iran indang proposal ajanga
iba tzü lenmang tanaben
lapoktsü ya Washington-i mera
agiba nung keta lir.

US-i mera agitsüba indang
ta toba mapang linük ana
tsüngta memorandum of
understanding zülutepba nung
shia lir, ta Araghchi-i ashi.

Taoba mapang Tehran-i US
dang Iran nunger rongnendak
tesemtem mokdanga aliba
agientsü, par totzü ayokba nung
tenokdangba agüja aliba salatsü
aser Lebanon nung densema
ceasefire alitsü indang shia lir.

Strait of Hormuz ya alima
nung tongtipangtiba tzü
lenmangtem rongnung ka lir,
koba ajanga alima nung totzü
aser liquefied natural gas shilem
20 shi abener. Iba tzü lenmang
temesü nung timtem aliba
ajanga energy supplies, shipping
aser market nung kongshir.

Cairo, Mongputeni/October
18 (Agencies): Yemen nung
amendaker aliba Houthi teloki
Saudi Arabia nung tesem balala
amakba mapang Egypt-i ashiba
agi, parnoki Saudi nem
tenüngdakba teyari balala
agütsütsü renema lir.

Abdel Fattah el-Sisi-i aniba
National Defence Council-i
Deobarnü ashiba agi, Saudi
Arabia rongsen, litsü aser saudi
nung Islam nunger atema
temeshi tesemtem kümzüka
toktsütsü asoshi Egypt Saudi
den nokdaka lir.

Tir office-isa, rara
anendaktsütsü atema Cairo-i
takok tashi diplomatic
jenjangtem taliba agitsü, ta ashi.

Iran den sendaktepa aliba
Houthi telok yagi tawa Riyadh
indang international airport aser
state oil giant Saudi Aramco
indang facility balala maka
arudar.

Sisi-i, Honibarnü ashiba agi,

Saudi Chuba Salman aser
Crown Prince Mohammed bin
Salman na tetuyuba nung
jenjang balala agitsü, shibai
Yemen nung rara tenzükba
sülen taoba ita Egypt
semdangogo.

Paisa, Saudi Arabia-i
defence atema teyari balala
meshiba temelaba agütsütsü
atema pa nem tashi
agütsüdaktsütsü asoshi
emergency parliamentary
session ka ayongzükogo.

Tir-i ayongzükba sülen Egypt
indang House of
Representatives plenary session
ka Deobarnü menogo.

Taoba ita Saudi Crown
Prince den Cairo nung senden
amenba mapang Saudi-i
Temerem Tzüyim nung kecha
tetsükdaktsü makai rongtem
senzüsenpongtsü atema
ayongzükba Sisi-i pusemogo.

Iba mapang Egypt tir-i
ashiba agi, Saudi Arabia aser

Gulf state tem tekümzükba kübok
toktsütsüji Egypt indang national
security nung shilem ka lir.

Ken o asadangertemi ashiba
agi, chuba yimli aser Temerem
tzüyim nung rong senzüsenpong
kümzüka toktsütsü atema
Riyadh-i teyari bushidar, aser
Egypt shirnok indang Suez
Canal revenue ya kasa traffic
dak metaloker lir, parnoki Saudi
pusemtsü imla aliba ka lir.

Parnoki ashiba agi, Iran aser
parnok den sendaktepa aliba
linüktem nem parnok meketa
aliba tesemtem
mazüokdaktsütsüji Egypt
tejangraba lir. Parnoki talisa
Temerem tzüyim nung kecha
tetsükdaktsü madokdaktsüner,
kechiyong iba ajanga Suez
Canal nung senzüsenpong daka
kongshir.

Saudi Arabia amaktsü atema
Houthi telok ajungshiba atema
Saudi-i Iran aija arudar, koba
Tehran-i magizüker.

Moscow, Mongputeni/
October 18 (Agencies):
Ukraine-i yokba drone agi
Russia nung St Petersburg yimti
aser Leningrad tesem nung totzü
facility, logistics aser data centre
tem amakba sülen nisung ka
tepset aser nisung 15 yirutsüogo,
ta local ketdangsürtemi
Deobarnü metetdaktsüogo.

St Petersburg indang
governor Alexander Beglov-i
ashiba agi, drone tem yagi
tesem balala amakba sülen St
Petersburg oil terminal, oil depot
ka aser industrial warehouse
tem nung mi adoka liasü.

Russian e-commerce
company Ozon-i ashiba agi, St
Petersburg nung parnok indang
logistics hub ka amakba sülen
mi adok aser internet company
VK (VKCO.MM)-ia
Leningrad tesem nung parnok
indang data centre amakba
metetdaktsüogo, ajisüaka
service tembo aki ama dang
agütsürdar.

Ukraine nung drone

yangluba company Fire Point-i
Deobarnü ashiba agi, Ukraine
indang military-i, St Petersburg
anasa VK data centre ka
makogo.

Russia indang air defence
unit temi manger mesangwa
tsüngda Russia kübok tesem
balala nung Ukraine-i yokba
drone 1,015 khazüka yokogo, ta
Russia indang Defence
Ministry-i metetdaktsü.

Ukraine-i Russia amakba
shia Russia-a sentong tatongi
yanglur Ukraine kübok tesem
balala kanga sashia maka
arudar, ta Kremlin otongdar
Dmitry Peskov-i ashiba TASS
news agency-i Deobarnü
metetdaktsü.

St Petersburg amakba
atema Russia-i kechi koma
telangzüba agütsütsü ta
asüngdangba mapang "Kyiv-i
takok tashi bendanga
magütsütsü merangdar, saka
parnoki tatalokbatem
melenshitsütsü makoktsü," ta
Dmitry Peskov-i ashi.

Sanaa, Mongputeni/Oct. 18
(Agencies): Yemen linük
tesem balala nung sorkar
indang sepaitem aser Houthi
telungpur tsüngta rara tali
tesashiba akumer aser yangji
nisung meimchir asoshia tensa
tamajungba akumer.

Lahij governorate nung aliba
al-Maqatirah front nung kanga
sashia raraba mapang alimai
agizüka aliba Yemen sorkar
indang sepai ti tepset, ta sorkar
den sendaktepa aliba Tur al-
Bahah military axis ajanga
Honibarnü sangdong ka nung
ashi.

Taiz governorate nung
sorkar indang sepaitemi Taiz
yimti tezülen anogo ishika raraba
sülen al-Aqroud nung Houthi
züngsem 12 tepset ta ashir,
kong Saudi Arabia-i yariba
sorkar sepaitemi Houthi nunger
aliba tesemtem atsüngdoka
takoksa tulu agütsür ta
angazüker.

Taiz nungsa sorkar indang
sepaitemi al-Shaqab front nung
Houthi nungeri amaktsü aliba
raksatsü aser sorkar den
sendaktepa aliba Homeland
Shield Forces temi al-Wazziyah
nung drone ka amshia Houthi
supply vehicle ka raksatsü.
Southern Giant Brigades-ia
Lahij arütsü anasa al-
Madaribah nung Houthi position
nung tenük yoker mezüng-
mezünga amak.

Kasa mapang sorkar indang
sepaitem aser allied Popular
Resistance fighter temi al-Jawf
aser Marib nunga amak.

Al-Jawf nung Houthi sepai
alidak, barracks aser sepaitem
adenshidak artillery aser drones
amshia amak, ta mitkar tanishir
temi ashi aser coalition aircraft
ajanga Houthi command tesem

aser supply depots tem nung
bomb pokloktsü.

Sorkar indang artillery aser
missile unites temi Marib nung
Houthi lines nung amak.

Taoba ita Red Sea
tzükumlen alima ajungai agizüka
aliba sorkar sülen anidakba
sepaitem nungi tongtipang
tesemtem Houthis-i rakzükba
sülen Yemen rara tesashiba
akum. Houthis dang Ansar Allah
ta ajar, koba Arabic oshi nung
lir aser tetetzü Tsüngrem yarir.

Saudi Arabia teyari nung
sorkar meyong sepaitemi
meyiper "Dawn of Yemen"
operation tenzüka liasü.

Houthi military spokesperson
Yahya Saree-i ashiba agi, par
telok indang air defence forces
ajanga Hajjah governorate nung
Saudi reconnaissance drone ka
khazüka yok. Iba tayimtsü ya
Turkey-i yangluba Lentatek
Karayel drone lir aser iba ya
tang tesüsa tensa tamajungba
kumer pezü buba khazüka yoker
alitsü, ta pai ashi.

Houthis temi Saudi indang
Apache helicopter ka iba chuba
yimli arütsülen Najran province
nung khazüka yok ta ashir.

Saudi-i aniba coalition
spokesman Colonel Turki al-
Maliki-i ashiba agi, AH-6i
reconnaissance helicopter ka
technical mapa shidak
meinyakba yong Najran nung
tsükoka tayimtsü ketdangsür
ana asü.

Yemen nung rara ajanga
tensa tamajungba akumba
sülen nisung 233,000 dak tema
pei ki yutsür tesem balala nung
jenshia lira ser Taiz
governorate kisüng nung
121,000 lir, ta International
Organization for Migration
ajanga ashir.

Egypt-i Saudi Arabia nem tenüngdakba teyari agütsütsü

Ukraine-i St Petersburg aser
Leningrad tesem amak; nisung 1 tepset

Nanchang, Oct. 18  : 2026 China Jingdezhen International Ceramic Expo sentong Deobarnü
China anüdoklen Jiangxi Province kübok Jingdezhen yimti nung tenzükogo, kong tesem
balala nungi professional buyers 1,000 dak tema shilem agir. Anogo pongu sentong nungya
ceramic industry indang industrial chain, domestic aser international markets aser digital
technology nung amshiba indang sayutsü.

"Shisa taka nisungi maongka
timba nguteter"

B I L E M D A N G A N G

Haaland-i Premier League nung otsü tasen ka yanglu U23 World Wrestling C'ships: Amruta Pujari-i silver angu

Mongputeni/October 18,
2026 (Agencies): Honibarnü
Ipswich Town goal 3-2 agi
akokba asaya nung Erling
Haaland-i Manchester City
atema goal ana idakja parnoki
2026-27 Premier League
season nung asaya tenetbuba
akokba nung teyari agütsüogo.

Norway nunger striker yagi
minute 34buba nung
mezüngbuba goal idaktsü aser
minute 69buba nung tanabuba
goal idakja liasü.

Season tasenba nung Man
City puri asayar tenetbuba
atonga akokba asaya nung
Haaland-i goal ana idaktsüba
sülen pa ya Premier League puti
otsü nung penalty ajanga
masüba goal 100 takaratiba
idaktsüba asayar kümogo.

Haaland-i Premier League

asaya 139 nung dang penalty
ajanga idaktsüba goal medeni
goal 100 idaktsüogo. Tang tashi
nung asayar kati danga asaya
139 nung goal 100 idakja mali.

Premier League season
tasenba nung Haaland asaya
tenetprongla nung asayaogo
aser goal ti idaktsür lir. Ipswich
den asaya nung goal ana
midaktsü tsüngda pai Liverpool
den Anfield nung taoba asaya
nunga goal ka idaktsür liasü.

Haaland shibai 2026 FIFA
World Cup nung Norway atema
goal tenet idakja liasü, pai taküm
Selhurst Park nung Crystal
Palace den asayaba mapanga
goal ana idaktsü aser Coventry
City, Manchester United aser
Sunderland den asayaba
mapanga goal kaka idaktsüogo.

Premier League 2026-27

season nung Haaland-i goal ti
idaktsür aliba ya ka danga
penalty ajanga idaktsüba goal
mali.

Kasa mapang nung Enzo
Maresca shibai Pep Guardiola
ket nungi 2026-27 Premier
League season atema
Manchester City indang
manager mapa agizükogo, pa
lenisüba nung club-i asaya tenet
prongla kokogo.

Pa ya PL puti otsü nung
mezüngbuba asaya tenet
prongla akokba mezüngbuba
manager kümogo.

Premier League nung
inyakba mapang Carlo
Ancelotti, Pep Guardiola aser
Ole Gunnar Solskjær nunger
ajaki parnok lenisüba nung
mezüngbuba Premier League
asaya trokprongla koker liasü.

Mongputeni/October 18,
2026 (Agencies): Kenya
nunger Charles Matata-i course
record tasen ka yanglua
Deobarnü New Delhi nung
Delhi Half Marathon kokogo
aser Ethiopia tsür Wudinesh
Alemu-i tetsür asemtepba
kokogo.

Matata-i minute 58 second
52 nung alizüng tongteta taoba
mapang 2020 küm Ethiopia
nunger Amedework Walelegn-
i 58:53 nung alizüng tongteta
course record yanglur aliba
second ka agi ajatetogo. Otsü
tasen ka yangluba atema senpet
USD 27,000 (Rs 25,64,068) den
ano pa USD 12,000 (Rs
11,39,586) talila angutsü.

Matata jakrep Alex Matata-
i 2025 küm minute 59 aser

second 50 nung alizüng tongteta
Delhi Half Marathon koker
liasü.

Teburtem asemtepba ya
Kenya nunger dang asemi
kokogo. Samwel Nyamai Mailu
(59:24) aser Stanley Waithaka
Mburu (59:33) na tanabuba aser
tasembuba jenjang nung liasü.

Tetsürtem asemtepba nung
Alemu-i ghonda ka ser minute
trok aser second 35 nung
alizüng tongteta takok angu. La
sülen Kenyan tsür Selah
Businei (1:07:01) aser Cynthia
Chelangat Chepkwony
(1:07:32) na tanabuba aser
tasembuba jenjang nung liasü.

Shailesh Kushwaha-i, men's
Indian elite race kokogo. Pai
alizüng ghonda ka, minute pongu
aser second pongu nung

tongteta liasü. Pa sülen Gaurav
Mathur (1:05:11) tanabuba aser
Hemant Kumar (1:05:37)
tasembuba jenjang nung liasü.

Indian elite women category
ya Ankita Dhyani-i (1:12:46)
akok aser Soniya (1:14:56) aser
Bhagirathi (1:15:51) na
tanabuba aser tasembuba
jenjang nung liasü.

Taküm Delhi Half Marathon
nung takok angurtem nem ajak
senteper senpet USD 275,732
agütsüogo. Tetsür aser tebur
takokertem nem USD 27,000
agütsü.

Indian elite men's aser
women's categories nung
temaba jenjang nung tembangba
asayar asem nem senpet sen
3,50,000, 2,50,000 aser 1,50,000
agütsüogo.

Charles Matata-i 2026 Delhi Half Marathon kokogo

nunger wrestler Amruta Pujari-
i tang Las Vegas nung asaya
aliba Under 23 World Wrestling
Championships nung tetsür 72kg
category nung silver medal
nguogo. Iba asayamung nung
India nunger asayartemi ajak
senteper medal asem nguogo.

Amruta-i, mezüngbuba
asaya ana kanga junga akokba
sülen semifinal nung China tsür
Wenjin Qiu 10-8 agi koka liasü.
Ajisüak final nung India tsürla
yagi Ukraine tsür Iryna
Zablotska 6-0 agi mekoki silver
medal dang nguteta liasü.

Asaya mekoktetaka
Amruta-i silver medal anguba
ajanga Maharashtra asoshi
konang tetushi bener arutsüogo,
shiba Vishvajit den medal
angurtem rongnung denogo.
Maharashtra nungi asayar ana
yagi silver medal kaka nguogo.

Kasa asayamung nung

More-i the Greco-Roman 55kg
category nung silver medal ka
ngua otsü tasen ka yangluogo.
Pa ya India nunger rongnungi
U23 World Championships nung
Greco-Roman asaya nung
silver medal anguba
mezüngbuba asayar kümogo.
Final nung pai Georgia nunger
asayar Koba Karumidze 12-13
agi tera agi dang mekoki liasü.

Gold medal asaya ya kanga
toktepa asaya aser point 12-12
nung tembang, ajisüaka
Karumidze nem criteria
advantage ka agüja pai 13-12
agi asaya akok.

Kasa asayamung nung
Komal-ia tetsür 59kg category
nung bronze medal ka nguogo.
Lai bronze-medal atema asaya
nung Kazakhstan tsür Viktoriia
7-2 agi koka liasü.

U23 World Championships
atema India-i züngsem 21 agi
kümtetba wrestling team ka
yoka liasü.

Capitals (DC)-i taoba mapang
Sri lanka nunger nüngtugu
bowler Chaminda Vaas IPL
2027 season atema bowling
coach asütsü shimogo.

Vaas shiba Sri Lanka team
nungi mapang talangka
asayaogo, pa tang mezüngbuba
iba T20 league nung coach ama
inyaktsü. Vaas ya IPL 2008
nungi 2010 Deccan Chargers
nungi asaya liasü. Pai asaya 13
nungi wicket 18 agi.

"Ni bowler tem nem takok
tashi parnoki asayanüba ama
asaydaktsür. Fast bowler ka
ama ni mapang talangka
asayaogo aser bowler temi
sentong yanglur arutsüla ta
amanger. Parnoki memetetra ni
parnok nem teyari agütsütsü
aser field settings amala nung
kü tajangshibatem
lemsateptsü," ta Vaas-i ashi.

"Bowler temi pei tashi
metettsüla. Bowler temi pei
indang field settings metettsüla.
Parnoki item ajak ya meteta lira
coach ka ama parnok temaba
jenjang tongtettsü atema len

sayutsü dang lir," ta pai shisem.
DC nung pa Sourav

Ganguly kübok inyaktsü, shiba
tawa head coach asütsü
shimogo. Ganguly tang
mezüngbuba DC indang head
coach ama inyaktsü. Pa taoba
mapang DC nung tanga shilem
balala agiogo.

DC-i tawa Yuvraj Singh
parnok indang batting aser
assistant coach ama shimogo.
Abhishek Sharma, Prabhsimran
Singh aser tanga asayar kar
anitetba atema Yuvraj shiba
kanga nüngtugu kümogo, pa tang
mezüngbuba IPL nung coach
ama inyaktsü lir. Amit Mishra-a
DC nung adentsü imlar.

Vaas shiba ODI nung
mezüngbuba India den 1994
küm asaya liasü, pai asaya 322
nung wicket 400 agia liasü. Pa
tatembangbuba asaya-a India
den 2009 küm asaya liasü. Test
asaya nung pa mezüng 1994
küm Pakistan den asaya. Pai
Test asaya 111 nung wicket 355
agia liasü. Vass T20 asayabo
trok dang asaya liasü. Pa 2012
küm tashi professional cricket
asayaogo.

Chaminda Vaas DC bowling coach kümogo

